
Владимир Уйба вӧзйис заводитны выльысь мӧвпавны Кажымса ва видзанінын ичӧт гидроэнергетика объект лӧсьӧдан проект йылысь
Моз тӧлысь 4 лунӧ Коми Республикаса Юралысьлысь могъяс недыр кадколастӧ збыльмӧдысь удж серти ветліс Койгорт районӧ. Кажым посёлокын В. Уйба видзӧдліс Кажымса чугун кисьтан заводлӧн могъяс вылӧ 1758 воын стрӧитӧм гидротехническӧй стрӧйба.
1978 воын Коми АССР-са Министръяс Сӧветлӧн Шуӧмӧн объектсӧ шуӧма вӧр-ва памятникӧн. 2012 воын федеральнӧй сьӧм вылӧ Кажымса гидротехническӧй стрӧйбасӧ мыйтакӧ выльмӧдісны, дзоньталісны пором. Уджъяс вӧчӧм бӧрын ва видзаніныс, кытысь посёлокӧ воӧ ва, лоис ёнджык да зумыдджык.
Объектсӧ водзӧ выльмӧдны эз артмы – дугдіс та вылӧ воны федеральнӧй сьӧм. Кӧть эськӧ вӧчтӧг колис лоны вермана аварияяс да ытваяс кежлӧ колана ва лэдзанін. Важмӧма и ва нуӧдан тракт. Ӧні сійӧ киссян выйын.
Кажымса ва видзанінын гидроэлектростанция лӧсьӧдӧм йылысь мӧвпыс чужліс эз нин ӧтчыд. 2015 воын Коми Республикаса Веськӧдлан котыр да «Норд Гидро» гидрогенерируйтысь компания костын ичӧт гидроэнергетика юкӧнын ӧтув уджалӧм йылысь артмӧдчӧм серти видлалісны нин Кажымын энергетика объект лӧсьӧдӧм йылысь юалӧмсӧ. Татшӧм объектыс вермис эськӧ уджавны энергиясӧ уна пӧв сетны вермысь источник вылын. Но бӧрынджык компания юӧртӧма, мый 2020 воӧдз «Кажымса» МГЭС стрӧитӧм вылӧ сьӧмсӧ вичмӧдны оз кӧсйыны.
«Посёлокын ичӧт гидроэлектростанция лӧсьӧдан проект дорӧ колӧ бергӧдчыны бӧр, - Кажымса ва видзанін видзӧдлӧм бӧрын вӧзйис Владимир Уйба, - Вӧр-ваыс ачыс татчӧ та вылӧ ставсӧ лӧсьӧдӧма, объектыс пӧшти дась нин, эм и колана поромыс. Объектсӧ колӧ эштӧдны да могмӧдны йӧзӧс электроэнергияӧн».
Коми Республикаса Юралысьлысь могъяс недыр кадколастӧ збыльмӧдысь тшӧктіс регионса Эмбур министерстволы та серти водзӧ уджалӧм да инвесторъясӧс корсьӧм могысь дасьтыны объект серти юӧр. 

Владимир Уйба предложил возродить проект создания объекта малой гидроэнергетики на Кажымском водохранилище
Временно исполняющий обязанности Главы Республики Коми 4 августа посетил с рабочей поездкой Койгородский район. В поселке Кажым В. Уйба осмотрел гидротехническое сооружение, построенное в 1758 году для нужд Кажымского чугунолитейного завода.
В 1978 году Постановлением Совета Министров Коми АССР объект объявлен памятником природы. В 2012 году при поддержке федерального бюджета была проведена частичная реконструкция Кажымского гидротехнического сооружения, отремонтирована плотина. Это позволило повысить надежность водохранилища, которое является также источником централизованного водоснабжения поселка.
Дальнейшая реконструкция объекта из-за отсутствия федерального финансирования не проводилась. Между тем, необходимо устройство водоспуска для аварийного сброса воды и пропуска паводковых вод, изношен и разрушается подводящий тракт.
Идея создания на базе Кажымского водохранилища гидроэлектростанции возникала неоднократно. В 2015 году в рамках Соглашения о сотрудничестве в области малой гидроэнергетики между Правительством Республики Коми и гидрогенерирующей компанией «Норд Гидро» обсуждался вопрос о создании в Кажыме объекта энергетики, работающего на возобновляемом источнике энергии. Но позже компания сообщила, что до 2020 года не планирует вложения инвестиций в реализацию проекта строительства МГЭС «Кажымская».
«К проекту малой гидроэлектростанции в поселке надо возвращаться, - заявил Владимир Уйба, осмотрев состояние Кажымского водохранилища, - Здесь природой все создано для этого, объект практически готовый, есть плотина. Нужно завершить объект и обеспечивать людей электроэнергией».
Временно исполняющий обязанности Главы Республики Коми поручил Минимущества региона подготовить информацию по объекту для дальнейшей проработки и поиска инвесторов. 

